
Situaziun generela: Zieva ün leiv
disturbi chi ho mno ajer pü
ümid vers la Svizra piglia l’influ-
enza da pressiun ota svelt darcho
il suramaun.

Hoz: Al nord da las
Alps, i’l Valais ed in
Grischun darcho
vaira sulagliv. Tem-
peraturas intuorn 18
gros, cunfin da 0 gros
sün 2800 meters. Al süd da las
Alps bell’ora.

Previsiuns: In sanda bell’ora e
chod. In dumengia a l’ost aun-
cha sulagliv pervi dal favuogn, al
vest ed al süd viepü surtrat e
prubabelmaing plövgia.

■ L’AURA DAD OZ

Hoz e damaun bell’ora in tuot la Svizra

Tgi ha pers in chau?

Ma-
this Cabiallavetta, ha confirmau
ier a caschun dalla davosa radu-
nonza generala dalla veglia UBS
che la nova UBS vegni a restar
enragischada vinavon fermamein
en Svizra. En la fatschenta cun la
clientella pintga vegnien ins
aunc ad esser pli activs che to-
chen ussa. La decisiun dall’in-
stanza svizra da concurrenza da-
vart la fusiun duei vegnir dada
aunc avon ils 18 da matg. Las
perspectivas per la nova UBS sei-
gien favoreivlas ed igl onn niev
hagi priu in’entschatta legreivla.
Egl 1. quartal ha la nova UBS re-
caltgau 1,3 milliardas francs. 

(ap) Las  37 organisaziuns affi-
liadas alla Gruppa da lavur per
in’armada efficienta che sa se-
girar la pasch han annunziau
lur cumbat encunter las mesi-
ras da spargn previdas sil sec-
tur dil militar. El rom d’ina
runda da spargn ein represen-
tants dil Cussegl federal, dallas
regenzas cantunalas e dils par-
tenaris socials s’uni ad in pachet
da rodund duas milliardas per
stabilisar las finanzas federalas.

Cheutras quentan ins saver redu-
cir il deficit  federal sin ina mil-
liarda entochen igl onn 2001.
Cunzun duei il budget dall’ar-
mada e dil schurmetg civil vegnir
reducius annualmein per 4,0
pertschien enstagl da 3,0 per-
tschien sco proponiu dil Cussegl
federal. Encunter quella inten-
ziun protestan las organisaziuns
numnadas vehementamein, sma-
natschond el medem mument
cul referendum.

Impedir la demontascha
finanziala dalla  protecziun

Las mesiras da  spargn tangheschan era il militar. Nua laghegia Ogi egl
avegnir? KEYSTONE

KEYSTONE

Eivna da l’astrologia a San Murezzan
■ (anr) Dals 10 als 17 gün orga-
nisescha la giazetta tudas-cha
«Astrowoche» ün inscunter a
San Murezzan. Il cuntschaint
astrolog tudas-ch Kurt Allgeier e
sieu team da München vöglian
nempe celebrer «l’astrologia sül
livel il pü ot». Cun la giazetta

«Astrowoche» ho Allgeier avaunt
10 ans creo üna revista astrologica
chi’d es cun 70 000 exemplers ün
prodot important sül marcho da
pressa tudas-ch. Per ingrazcher a
sias lecturas ed a sieus lectuors e
per intensiver l’occupaziun cun
l’astrologia invida la chesa editura

ad ün’occurrenza da giubileum a
San Murezzan. L’eivna da l’astro-
logia ho lö i’l hotel Europa per-
que cha’l directur, Armin Bütz-
berger, s’occupa daspö ans da qui-
sta materia e dispuona da grandas
cugnuschentschas e d’üna rait da
relaziuns excellenta.

DA MURGNAC

C he l’agricultura basegna
in nov «imitsch», ina

meglra reputaziun è indis-
cutabel. La gronda part dals
menaschis purils ha fatg
gronds sforzs els onns passads
e ha adattà lur producziun
als basegns dals animals, ha
midà lur producziun sin bio
ni producziun integrada, ha
contact direct cun lur clien-
tella, ha organisà in solver
puril eui. Dentant vegn er
l’agricultura mesirada vi
dals exempels negativs e tals
datti anc blers tranter ils
purs. Betg las bleras stentas
positivas decidan da la re-
putaziun, mabain las pacas
negativas. Dal reminent in-
satgè absolutamain normal.
Er il scrinari vegn mesirà
vid la noda da la frida che
n’ha betg tutgà la gutta e na
vid las milli da fridas garte-
giadas. 

P er ils ins èn ils purs
campiuns mundials en

planscher (schizunt avant ils
turistichers) e perquai n’han
quels chapientscha per pro-
blems agrars. Ad autras per-
sunas dattan magari
piculezzas giu per il stumi.
Per exempel fa i surstar
adina puspè Murgnac cun
tgai precisiun che singuls
purs vegnan da metter lur
puschina gist la sonda cu tut
la glieud ha peda da ferdar
il tuffien e scha pussaivel
anc gist sper las chasas e
curtgins. Ils paracars alvs da

plastic, las colonas e lattas
als urs da las vias ch’èn sur-
tratgas cun ina crusta da
grascha e puschina fan ma-
demamain nagina reclama
per l’agricultura. Plinavant
fan er las maschinas che
stattan emnas a la lunga in-
sanua en la naiv nauscha
pareta. Da quels vehichels
che vegnan dismess en il
tgagliom lain gnanc pledar.
Il runar fain e grascha per
las vias fiss anc perdunabel,
dentant buca far plaz (nua
che quai è pussaivel) als au-
tomobilists – per mussar tgi
che è il retg sin via – èn pu-
tgàds mortals en la reclama. 

I n ulteriur chapitel che
dat in schlet num al stan

puril e che procura per cri-
tica negativa pauschala è il
fatg che las vaccas da presta-
ziun auta ston vegnir pavla-
das cun da tuttas sorts surro-
gats e quai malgrà che la
Svizra ha ina surproduc-
ziun da latg e charn. Era
pleds sco transfer d’embrios,
aucziuns da top genetica, se-
xing da sperma (vul dir ch’il
pur sa givischar schebain
sias vaccas han da far in
taur ni ina vadella), BSE,
plantar soja ni terc mani-
pulà geneticamain eui. èn
pac buns arguments per per-
schuader ils pajataglias da
la necessitad da dar subven-
ziuns als purs. Era quels che
carreschan cun lur autos la
sera sin ils praus enturn per
spaventar ils tschiervs rac-
coltan cun garanzia pitsch-

na simpatia dals chatscha-
durs.

N agut encunter ina
sana concurrenza era

en l’agricultura. Dentant il
fatg ch’i dat vischnancas el
Grischun nua ch’ils purs fan
concurrenza totala cun ma-
schinas, stallas, vaccas, casas,
praus, pops ed auter pli na fa
betg surstar che la tenuta ne-
gativa vers ils purs na sa
sminuescha betg dad oz sin
damaun.

S chebain il messadi da la
reclama che vegn fatga

per il pur cuntanscha er
l’adressat è da dubitar là nua
ch’ina vacca da la Planira
auta da la Scozia paradescha
sur il tetel «Bun ch’i dat purs
svizzers» da l’Uniun purila
svizra è da dubitar. La vacca
retica grischa havess fatg il
medem effet. Forsa na sa
Brugg anc betg ch’i dat era
tar nus razzas veglias da mu-
vel e nursas zunt originalas e
che fissan sagir attractivas
per far reclama.

I ntermediar enzatgai posi-
tiv è halt bler pli grev

ch’insatge negativ. Las excep-
ziuns restan deplorablamain
en las chavazzas, fertant che
tut quai che sa chapescha da
sasez vegn emblidà. Perquai
na tanscha i betg cun far ina
giada in solver puril (quest
onn han dal reminent da-
main purs prevì d’offerir in
tal l’emprim d’avust) e crair
ch’il stan puril saja salvà. 

■ GLOSSA

In solver puril fa anc
nagina primavera

